
KETETAPAN UMUM 
 

 
Ketetapan Umum ini dikeluarkan selaras dengan kuasa yang diberikan di bawah 
seksyen 41 Akta Cukai Perkhidmatan 2018. Sehubungan dengan itu, Ketua Pengarah 
Kastam (KPK) diberikan kuasa untuk mengeluarkan Ketetapan Umum Bil: 01/2025 
bagi menjelaskan panduan tuntutan pembayaran balik cukai perkhidmatan di bawah 
perenggan 34(3)(b) Akta Cukai Perkhidmatan 2018 oleh Perwakilan Diplomatik Asing 
dan Organisasi Antarabangsa.  

 
Ketetapan Umum ini boleh dipinda sebahagiannya atau keseluruhannya, atau ditarik 
balik pada bila-bila masa melalui penerbitan baharu atau suatu notis tarik balik. 

 
Jika terdapat apa-apa pindaan dalam perundangan di bawah Akta Cukai 
Perkhidmatan 2018 yang memberi kesan kepada kandungan Ketetapan ini, pindaan 
perundangan tersebut mengatasi maklumat dalam Ketetapan Umum ini. 

 
 

Penerbitan 

Tarikh diterbitkan: 24 NOVEMBER 2025 
   No. Fail: KE.HF(152) 431/14 (4) 
 

Notis Hak Cipta 
 
Hak cipta 2025 Jabatan Kastam Diraja Malaysia 

Hak cipta terpelihara. Tertakluk kepada Akta Hak Cipta, 1987 (Malaysia). 

Tiada bahagian daripada penerbitan ini boleh diterbitkan semula, disimpan dalam 
sistem pengambilan atau dihantar dalam apa-apa bentuk, termasuk di tempat untuk 
tujuan komersial tanpa kebenaran bertulis daripada Jabatan Kastam Diraja Malaysia 
(JKDM). Apa-apa dalam penghasilan semula atau mengutip kandungan, pengiktirafan 
sumber adalah diperlukan. 

 
Penafian 
 

Dokumen ini tidak bertujuan untuk menyelesaikan isu dan permasalahan yang 
spesifik. JKDM tidak akan bertanggungjawab terhadap apa-apa kerugian kewangan 
atau lain-lain kerugian yang dialami atau ditanggung oleh mana-mana orang kerana 
menggunakan maklumat dari dokumen ini secara salah tafsir, tidak bertanggungjawab 
atau tidak berketepatan  dengan peruntukan di bawah Akta Cukai Perkhidmatan 2018.

PENGENALAN 

 
1. Cukai perkhidmatan ialah suatu bentuk cukai penggunaan yang ditadbir di bawah 

Akta Cukai Perkhidmatan 2018 [Akta 807] serta perundangan subsidiarinya. Tarikh 
kuat kuasa bagi Akta Cukai Perkhidmatan 2018 adalah pada 1 September 2018. 

 
2. Cukai perkhidmatan dikenakan ke atas perkhidmatan-perkhidmatan yang telah 

ditetapkan oleh Menteri Kewangan sebagai “perkhidmatan bercukai” melalui 
perintah atau peraturan yang diwartakan dari masa ke masa. 

 
3. Seseorang yang membekalkan perkhidmatan bercukai dan jumlah nilai 

perkhidmatannya melebihi had ambang yang ditetapkan adalah dikehendaki untuk 
berdaftar di bawah Akta Cukai Perkhidmatan 2018. Orang yang berdaftar ini 
dikenali sebagai “orang berdaftar” dan wajib mengenakan cukai perkhidmatan ke 
atas perkhidmatan bercukai yang dibekalkan kepada pelanggannya, selaras 
dengan peruntukan yang dinyatakan dalam akta tersebut. 

 
4. Menteri Kewangan di bawah perenggan 34(3)(b) Akta Cukai Perkhidmatan 2018 

[Akta 807] melalui surat bertarikh 17 Disember 2019 dengan nombor rujukan 
MOF.TAX(S)700-4/2/60(11) telah meluluskan kemudahan bayaran balik cukai 
perkhidmatan oleh Perwakilan Asing dan Organisasi Antarabangsa di Malaysia ke 
atas semua perkhidmatan bercukai yang telah dibayar tertakluk kepada perkara 
berikut: 

 
(a) Perkhidmatan bercukai yang terlibat digunakan sepenuhnya bagi tugas 

rasmi Perwakilan Asing dan Organisasi Antarabangsa. Perkhidmatan yang 
digunakan bagi kegunaan sendiri dan keluarga pegawai kedutaan dan 
Organisasi Antarabangsa tidak layak mendapat bayaran balik; 

 
(b) Perwakilan Asing dan Organisasi Antarabangsa perlu membuat 

pengisytiharan kepada Kementerian Luar Negeri (KLN) berhubung status 
dan tujuan sesuatu perolehan perkhidmatan; 

 
(c) Perkhidmatan tersebut merupakan keperluan utama dan penting di dalam 

urusan dan operasi harian Perwakilan Asing dan Organisasi Antarabangsa; 
 

(d) Perolehan tersebut dibayar oleh Perwakilan Asing dan Organisasi 
Antarabangsa; dan 

 
(e) Apa-apa syarat dan prosedur lain yang ditetapkan oleh Ketua Pengarah 

Kastam (KPK). 

TUJUAN 

 
5. Ketetapan Umum ini bertujuan menetapkan tatacara tuntutan bayaran balik 

cukai perkhidmatan oleh Perwakilan Asing dan Organisasi Antarabangsa. 
 
TAFSIRAN 

 
6. “Perwakilan Asing” mempunyai erti yang diberikan kepada ejen diplomatik di 

bawah Akta Keistimewaan Diplomatik (Vienna Convention) 1966 [Akta 636] dan 
termasuklah ejen diplomatik yang tidak mempunyai kekebalan. 

 
7. “Organisasi Antarabangsa” mempunyai erti  yang sama yang diberikan 

kepadanya oleh Akta Organisasi Antarabangsa (Keistimewaan dan Kekebalan) 
1992 [Akta 485] dan termasuklah Pertubuhan Bangsa-Bangsa Bersatu dan 
ASEAN. 

 
SYARAT TUNTUTAN BAYARAN BALIK CUKAI PERKHIDMATAN 

 

8. Perwakilan Asing dan Organisasi Antarabangsa (pemohon) hendaklah 
memastikan— 

 
(a) Hanya cukai perkhidmatan yang dibayar ke atas perolehan bagi tujuan 

rasmi sahaja boleh dituntut. Jika bayaran dibuat menggunakan kad caj 
atau kad kredit peribadi untuk kegunaan rasmi, pengesahan dari 
Bahagian Keistimewaan dan Kekebalan, Jabatan Protokol dan Konsular 
KLN perlu diperolehi, 

 
(b) Invois atau resit yang diterima hendaklah mempunyai nama pemohon. 

Jika pembekal tidak dapat mengeluarkan invois atas nama pemohon, 
resit bayaran hendaklah disahkan untuk tujuan rasmi oleh pejabat 
pengurusan pemohon dan mendapat kelulusan KLN. 

 
TATACARA TUNTUTAN BAYARAN BALIK CUKAI PERKHIDMATAN 

 
9. Perwakilan Asing dan Organisasi Antarabangsa hendaklah mengumpulkan 

semua dokumen perolehan yang telah dibayar cukai perkhidmatan untuk setiap 
3 bulan (suku tahun). 

 
10. Tuntutan bayaran balik cukai perkhidmatan yang terkumpul bagi 3 bulan 

tersebut boleh dibuat melalui surat permohonan rasmi kepada KLN dalam 
tempoh satu bulan berikutnya. Jika tuntutan tidak dapat dibuat selepas berakhir 
bulan berikutnya, tuntutan masih boleh dikemukakan dalam tempoh suku tahun  

berikutnya dengan syarat tuntutan tidak dibuat melebihi 12 bulan dari tarikh 
cukai perkhidmatan dibayar. 

 
11. Surat permohonan tuntutan hendaklah disertakan dengan invois dan resit yang 

mengandungi butiran berikut— 
 

(a) Nama orang berdaftar cukai perkhidmatan (pembekal); 
(b) Nama Pewakilan Asing atau Organisasi Antarabangsa (penerima); 
(c) Nombor pendaftaran cukai perkhidmatan; 
(d) Nombor invois dan resit; 
(e) Tarikh invois dan resit; 
(f) Nilai perolehan (RM); dan 
(g) Nilai perkhidmatan bercukai (RM). 

 

12. Surat permohonan dan invois atau resit asal seperti di perenggan 11 hendaklah 
juga dimuatnaik ke dalam portal eProtocol KLN. 

 
13. Surat kelulusan KLN beserta surat permohonan dan dokumen sokongan 

seperti di perenggan 11 yang telah disahkan hendaklah dimajukan dalam dua 
salinan (salinan asal dan salinan pendua) kepada Cawangan Perakaunan Hasil 
JKDM di negeri terdekat dalam tempoh satu bulan dari tarikh akhir tempoh 
sebulan yang telah diperuntukkan  untuk pengesahan KLN. 

 
14. Penjelasan berhubung tempoh penghantaran permohonan kepada KLN dan 

JKDM adalah seperti berikut— 

Bil 

Tempoh Perolehan 

Perkhidmatan Bercukai Yang 

Telah Dibayar 

Genap Masa Bagi Permohonan 

Tuntutan Semula 

1 1 Mac 2025 – 31 Mei 2025 

Tempoh penghantaran dokumen 

kepada KLN: 

1 Jun 2025 – 30 Jun 2025 

 

Tempoh penghantaran dokumen 

kepada JKDM: 

1 Julai 2025 – 31 Julai 2025 

 

2 1 Jun 2025 – 31 Ogos 2025 
Tempoh penghantaran dokumen 

kepada KLN: 

15. Permohonan tuntutan bayaran balik cukai perkhidmatan oleh pemohon tidak 

akan dilayan sekiranya tuntutan bayaran balik dibuat melebihi tempoh 12 bulan 
dari tarikh pembayaran cukai perkhidmatan. 

 
 
KETUA PENGARAH KASTAM 
JABATAN KASTAM DIRAJA MALAYSIA. 

 

1 September 2025 – 30 

September 2025 

 

Tempoh penghantaran dokumen 

kepada JKDM: 

1 Oktober 2025 – 31 Oktober 

2025 

 

3 
1 September 2025 – 30 

November 2025 

Tempoh penghantaran dokumen 

kepada KLN: 

1 Disember 2025 – 31 Disember 

2025 

 

Tempoh penghantaran dokumen 

kepada JKDM: 

1 Januari 2026 – 31 Januari 2026 

4 
1 Disember 2025 – 28 Februari 

2026 

Tempoh penghantaran dokumen 

kepada KLN: 

1 Mac 2026 – 31 Mac 2026 

 

Tempoh penghantaran dokumen 

kepada JKDM: 

1 April 2026 – 30 April 2026 

5 3 bulan berikutnya Seperti ketetapan di atas. 


